
Մխիթար Սեբաստացիի ծննդեան 300ամեակի յոբելինական տու
նակատարութ-ււններու արձագանգը տակաւին չհանգած, Հայրենիք
եւ Սփիւռք ահա կերկարեն յոբելեաններու ոսկեղէն շղթան, ոգե-
կոչելով նուիրական յիշատակները լուսաշնորհ դէմքերու, որոնք մեր
ժողովուրդի բեղնաւոր ծոցէն ելած՝ փայլեցան Հայոց երկնակամա-
րին վրայ, որպէս անմահանուն հերոսներ Կրօնքի, Հայրենիքի եւ
Մշակոյթ-ի:

Եկեղեցւոյ բեմերէն կարկառեցին անոնք մերթ սուրբ խաչը տէ-
րունի, որպէս հոգեւոր սնունդ՝ մեր ժողովուրդի լուսատենչ ու
կրօնասէր զաւակներուն. երբեմն հայրենի ամրակառոյց բերդերէն
շողացուցին սուրերն իրենց պողպատեայ, հայրենիքի սահմանները
պաշտպանելու համար՝ մեր ազատութիւնը կեղեքող բռնակալ ոյժեւ
րու դէմ. բայց մանաւանդ՝ իրենց օրհնեալ գրիչները շարժեցին,
լուսաւորութեան հեղեղ մը սփռելու համար մեր գրականութեան հու
րիզոնն ի վար, Մեսրոպաշունչ անճառ ծիածանին ցոլքերով շող-
շողուն:

Ու մենք, այսօր, ահաւոր ջարդէն ու սպանդէն ետք, եթէ կա-
Հրատարակութիւն Ս. Ղազարի Հայկական Կաճառին պրինք, կը շնչենք ու կը գործենք, եւ ազգային թարմ շունչով կը

տարակոյս՝ այդ կը պարտինք այն կենսայորդ աւիշին, զոր ծծած ենք

համար, եւ կը շարունակեն դեղնաւորել մեր կեանքը:

Ահա՛ թէ ինչո՛ւ կը սիրենք յիշատակել մեր նախահայրերը, ոգե-
կոչել անոնց հերոսական կեանքն ու վաստակը, հանդէսներով պան_
ծացնել անոնց սխրալի դիւցազնավէպը: Ու նախ՝ անշուշտ յայտ
նելու համար մեր երախտագիտական անխառն տրիտուրը, մեր նախ-
նեաց բագինին վրայ արծարծելով մեր սիրոյ խնկարոյր բուրվառը,
զետեղելով մեր որդիական դափնեպսակը, գիտակից զաւակներու հա-
սունութեամբ ծաղկազարդ: Բայց մանաւանդ՝ վերարծարծելու հա-
մար պայծառ յիշատակը մեր անմահներուն, որոնց դէմքն ու գործը
- արդէն ինքնին լուսապայծառ - պէտք ենք տեւականօրէն ալ լու
սակերպել, օրէ օր միշտ աւելի ծանօթացնելով զանոնք մեր նոր սե
րունդներուն, եւ բաշխելով որպէս սրբազան ժառանգութիւն, որպէս
կերակուր մեղրահամ եւ ոգեպարար, որպէս ոգեւորիչ մասունք
անցեալի:

Շատ գնահատելի են, անշուշտ, յոբելեաններու առիթով սար-
քուած գրական ու գեղարուեստական ոգեկոչումները, հաւաքական
ցոյցերը՝ ակումբներու եւ հանդիսադահլիճներու մէջ - ասոնց առըն
թեր՝ օգտակար է նաեւ այդ հերոսներուն պատկերներով շքեղազար-
դել մեր օրացոյցներն ու դպրոցները, անոնց մետալներով պճնել մեր
կուրծքերը, բայց մանաւանդ՝ շատ կարեւոր է խանդավառել հայ
պատանիներու հոգիները, դպրոցներու մէջ՝ կարդալով ու վերլուծե-
լով մեր անմահներուն երկերը, արտասանելով անոնց պատգամներն
ու քերթուածները, շարադրութեան նիւթեր առաջարկելով՝ անոնց
մասին, դասեր առնելու համար անոնց կեանքէն ու հասարակական
գործունէութենէն, անոնց հերոսական նկարագրէն, անոնց վեհանձն
նուիրումէն՝ ի նպաստ ազգային շահերու:

Այսպէս ահա՛ մեր յորելեանները պիտի գան ամսէ ամիս անդա_

դար յեղյեղել՝ թէ անցեալի քաղցր յիշատակներով միայն ապրող
ժողովուրդ մը չենք մենք, ո՛չ ալ պատմութեան երանաւէտ տեսիլ
ներով օրօրուող հաւաքականութիւն մը, մեր ինքնութիւնը տեւական.
օրէն սպառող Սփիւռքի տարածքին վրայ ցրուած: Մեր յորելեաննե_
րու ոսկեղէն շղթան՝ մեզի հոգեւոր կենդանութ-իւն առթող սրբազան
օղակ մը պիտի դառնայ, հայութեան աշխարհացրիւ զաւակները ի-
րարու սերտօրէն զօդող, սերունդները՝ համաշունչ նկարագրով մեծ_
ցընող ու պայծառացնող -լուսաւոր կանթ մը, հոգիները ներքսապէս
ու լիովին իրարու զանգող եղբայրացուցիչ զօդ մը, մեր փառապանծ

անցեալն ու ներկան եւ նոյնիսկ ապագան իրարու շղթայող ոգեւո
րիչ կապանք մը: Շղթայ մը ոսկեղէն՝ որ կաշկանդիչ ու ջլատող
ծանրութիւն մը չէ, այլ՝ լուսատու զօրութ-իւն մը, մեր ժողովուրդի
տեւական յարութիւնը ապահռվող:

Կը հնչեն, ահա՛, զանգերն յաղթական 1978ի.

300ամեակ ծննդեան՝ Կ. Պոլսոյ Յովհաննէս Կոլոտ Բաղիշեցի մեծա-
գործ Պատրիարքի (1678-1741).

250ամեակ մահուան՝ Հալիձորի երեւելի հերոս եւ հայ ազատագրու-
թեան պլանծալի կազմակերպիչ Դաւիթ Բէկի (1728).

150ամեակ ծննդեան՝ սիրոյ եւ եղբայրութեան անզուգական երգիչ
Մկրտիչ Պէշիկթաշլեանի (1828-1868).

150ամեակ՝ արեւելեան Հայաստանի Ռուսաստանի միացման (1828).

100ամեակ մահուան՝ հայ դրամագիտութ-ան նախահայր Մխիթար
եան վարդապետ Հ. Կղեմէս Սիպիլեանի (1824-1878).

100ամեակ ծննդեան՝ Սիամանթոյի (+ 1915), Զապէլ Եսայեանի
(+ 19437), Վահան Թէքէհանի (т 1945), Արազիի (т 1965),
Թէտդիկի (+ 1928), Աղեքսանդր Թամանեանի (т 1947):

Կերկարի տակաւին շղթան՝ նշելի փոքրիկ յորելեաններու ալ,
նուիրական յիշատակներով տարեդարձներու ծննդեան կամ մահուան
երեւելի հայ բանաստեղծներու, երաժիշտներու, լեզուաբաններու,
վիպասաններու, դերասաններու, հրապարակագիրներու, ինչպէս օ-
րինակ՝ 90ամեակ մահուան Ծերենցի, Րաֆֆիի, կամ 70ամեակ մահ-
ուան Ե. Տէմիրճիպաշեանի, Ա: Արփիարեանի, Մուրացանի, Մ. Մե-
ծարենցի, եւն...:

Մեր երկնակամարէն անցնող արշաւ մըն է յաղթ-ական՝ անմահ հու
գեւորականներու, զօրավարներու, գրագէտ-բանաստեղծներու, ճար
տարապետներու, որոնք խաչով, սուրով ու գրիչով հիմերը դրին այս-
օրուան մեր վերելքին յարաճուն, Արարատի ստորոտէն մինչեւ հե_
ռաւոր ովկիանոսը խաղաղութեան, արթնցնելով ամէնուրեք ստեղ
ծագործ ոգին Լուսաւորչի, Տրդատի եւ Մաշտոցի:

Հրաշագործ յորելեարներու շունչին տակ կենարար՝ թող երջա
նիկ ապրի ու բարգաւաճի մեր ժողովուրդը, Հայրենիքի եւ Սփիւռքի
մէջ, իր հարազատ կրօնքով, իր թախծանոյշ երգով, իր յառաջադէմ
մշակոյթով, իր հազարագանձ լեզուով, դարբնելով յաւէտ սիրոյ եւ
եղբայրութեան ամրակուռ օղակ մը՝ հորիզոնէ հորիզոն :

Թող երկարի յոբելեաններու ոսկեղէն շղթան =

Հ. ՆԵՐՍԷՍ ՏԷՐ-ՆԵՐՍԷՍԵԱՆ

